Извештај за Печат

2ри Август, Вашингтон, САД

Под покровителство на Здружението за Македонско-Американско Пријателство, Македонците од пошироката околина на Вашингтон ќе ја одбележат стогодишнината на Илинденското Востание со организирање на прием во Вашингтон, САД, на 2ри Август 2003 год.

На приемот, кој го организираат членовите на Здружението подпомогнати од десетици Македонци од околината на Вашингтон, ќе бидат претставени документи и слики од историјата на македонската борба за независност и ќе се изведува изворна Македонска народна музика, придружени со исклулчително Македонски специјалитети, вина и жестоки пијалоци. „Радосни сме што на одповикот на Здружението за прослава на овој историски празник се јавија многу Македонци кои допринесоа во обезбедувањето на ваква голема претстава,“ изјави Зоја Наскова, член на Здружението и одговорен уредник на приемот. 

На приемот најавија учество над сто и педесет гости од кои што мнозинството се влијателни личности од Американскиот Стејт Департмент, Конгрес и невладини организации кои работат со Македонија, како и највисоки претставници на Македонската Амбасада во Вашингтон. За многу од гостите прославата ќе биде прва прилика директно да се запознаат со долгата и херојска борба на Македонскиот народ за независност.  „Овој настан е доказ дека афирмацијата на Македонците во Америка и понатаму ќе се зацврстува преку широка соработка меѓу Македонците и останатите Американци,“ изјави Васил Бабамов, претседател на Здружението. 

Здружението за Македонско-Америчко Пријателство е невладина организација на Американски граѓани од Македонски потекло која се залага да ставовите и гледиштата на Македонските Американци бидат застапени во формулирањето на Американската надворешна политика кон Македонија. За таа цел здружението одржува редовни средби со сите високи претставници на Стејт Департмент-от кои учествуваат во формулирањето на политиката на САД кон Македонија како и со Американски Сенатори и Конгресмени кои можат да влијаат на политиката на САД кон Македонија. Здружението исто така одржува редовни контакти со медиумите и ги промовира ставовите на Македонските Американци. 

Здружението има канцеларии во Колумбус, Њу Јорк и Сан Франциско и учествува на сите позначајни дискусии и советувања кои што влијаат на Американската политика кон Македонија во Вашингтон. Повеќе информации за целите и активностите на Здружението можат да се најдат на веб страната на организацијата www.macedonianamerican.org
Слики од настанот следат во прилог.

